2013/11/19(e)ko saioa

HERRI ADMINISTRAZIO ETA JUSTIZIA SAILA X. LEG.

Erabakia, Estatuko Gobernuari eskaera egitekoa, irailaren 30eko 702/2013 Errege
Dekretuaren aurka administrazioarekiko auzietako errekurtso bat jarri aurretik
(osasun-txartel indibiduala arautzen duen urtarrilaren 30eko 183/2004 Errege
Dekretua aldatu zuen dekretu horrek).

EKONOMIAREN GARAPEN ETA LEHIAKORTASUN SAILA X. LEG.

Erabakia, Elhuyar Fundazioari zuzeneko diru-laguntza bat ematekoa, 2013an
zientzia- eta teknika-dibulgaziorako ekintzak egiteko.

Erabakia, mindak banatzeko zerbitzua koordinatzeak eta zerbitzuaren kudeaketa
teknikoa egiteak sortutako gastuak finantza ditzan Abelur eta Lorra,
kooperatibak-sozietateari diru-laguntza bat emateko dena.

ENPLEGU ETA GIZARTE POLITIKETAKO SAILA X. LEG.

Akordioa, azalera-eskubidean eraikita dauden babes ofizialeko hainbat etxebizitza
hartzen dituen lurzorua, zuzeneko esleipenaren prozedurari jarraituz, kostu bidez
besterentzea baimentzen duena.

HEZKUNTZA, HIZKUNTZA POLITIKA ETA KULTURA SAILA X. LEG.

Agindua, Euskal Autonomia Erkidegoko Administrazioaren «Auzolandegiak»
programaren 2014. urteko ediziorako proiektuak aurkezteko deia egiten diena
Euskal Autonomia Erkidegoko erakunde publikoei eta irabazi-asmorik gabeko
erakunde pribatuei.

Erabakia, diru-laguntza zuzena ematen dena Argantzungo Udalari 2013. urtean
udalerri horretan euskara sustatzeko.

Agindua, zeinen bidez deialdia egiten baita Glasgow-eko Unibertsitateko ikertzaile
bisitarientzako diru-laguntza bat emateko.

366.000 euro alternantziaren bidezko prestakuntzarako.

Akordioa, Dantzan.com - Dantza sustatu eta hedatzeko elkarteari zuzeneko
diru-laguntza ematen diona, urteko jarduera finantzatzeko, 2013an.

Akordioa, Musika Industriaren Elkarteari zuzeneko diru-laguntza ematen diona,
urteko jarduera finantzatzeko, 2013an.

Akordioa, Euskadiko Musikari Elkartuak elkarteari zuzeneko diru-laguntza ematen
diona, urteko jarduera finantzatzeko, 2013an.

OSASUN SAILA X. LEG.

Euskadiko Osasun Sistemako pertsonalak agindutako mediku-tratamenduetara
atxikitzeko bideratutako laguntzak arautzeko Dekretua.

INGURUMEN ETA LURRALDE POLITIKA SAILA X. LEG.

Gobernu Kontseiluak Ibaiak eta Errekak Antolatzeko Lurraldearen Arloko Plana
onartu du.

HERRI ADMINISTRAZIO ETA JUSTIZIA SAILA X. LEG.

Erabakia, Estatuko Gobernuari eskaera egitekoa, irailaren 30eko 702/2013 Errege Dekretuaren
aurka administrazioarekiko auzietako errekurtso bat jarri aurretik (osasun-txartel indibiduala
arautzen duen urtarrilaren 30eko 183/2004 Errege Dekretua aldatu zuen dekretu horrek).

LABURPENA

EUSKO JAURLARITZAK BANAKAKO OSASUN TXARTELARI BURUZKO ARAUDIA BERRIZ
PENTSATZEKO ESKATU DIO ESPAINIAKO GOBERNUARI

Espainiako araudiak gehiegizko zehaztapena eta sakontasuna ditu, eta horrek
autonomia-erkidegoen antolakuntza-beharrak betetzea eragozten du, esaterako, euskararen
erabilera normalizatzeko oinarrizko Legearen ondoriozkoak.

Espainiako Gobernuak araudia berriz pentsatzen eta baztertzen ez badu, administrazioarekiko
auzi-errekurtsoa aurkeztuko du Eusko Jaurlaritzak.

Gobernu Kontseiluak Estatuko Gobernuaren aurrean errekerimendua aurkezteko baimena eman du gaur.
Errekerimendua irailaren 30eko 702/2013 Errege Dekretuaren ingurukoa da, zeinaren bidez urtarrilaren
30eko 183/2004 Errege Dekretua (banakako osasun-txartela arautzen duena) aldatzen baita.

Errege Dekretuak banakako osasun-txartelean gehitu beharreko datuen araudia aldatzen du, bai eta haren
ezaugarri teknikoak ere. Ondorioz, Euskal Autonomia Erkidegoko osasun-administrazioak bere behar
operatiboak eta antolakuntzakoak behar bezala garatzea oztopatzen du. Administrazio horri dagokio
banakako osasun-txartela igortzea.

Hori horrela izanik, Espainiako Gobernuak, besteak beste, azaroaren 24ko 10/1982 Legearen, euskararen
erabilera normalizatzeko oinarrizkoaren, 13. artikulua alde batera uzten du.

Eusko Jaurlaritzaren ustez, Espainiako Gobernuak osasun-alorreko bere eskumen-esparrua gainditu du,
estatuaren eta autonomia-erkidegoen eskumen-banaketari dagokionez neurriz kanpoko zehaztapena egin
baitu.

Errekerimendua aintzat hartzen ez bada edo errefusatzen bada, Eusko Jaurlaritzak administrazioarekiko
auzi-errekurtsoa aurkeztuko du irailaren 30eko 702/2013 Errege Dekretuaren aurka.

EKONOMIAREN GARAPEN ETA LEHIAKORTASUN SAILA X. LEG.

Erabakia, Elhuyar Fundazioari zuzeneko diru-laguntza bat ematekoa, 2013an zientzia- eta
teknika-dibulgaziorako ekintzak egiteko.

LABURPENA

ELHUYAR FUNDAZIOAK 250.000 # JASOKO DITU, 2013an ZIENTZIA ETA TEKNIKAREN ARLOKO
DIBULGAZIO EKINTZAK EGITEKO

ELHUYAR Fundazioak 250.000 #-ko diru-laguntza jasoko du, 2013an zientziaren eta teknikaren arloko
dibulgazio-ekintzak egiteko; zehazki, gure inguruko enpresen eta erakundeen errealitateei eta ikerketa
arloko jarduerei buruzko erreportajeak egiteko.

Erabakia, mindak banatzeko zerbitzua koordinatzeak eta zerbitzuaren kudeaketa teknikoa egiteak
sortutako gastuak finantza ditzan Abelur eta Lorra, kooperatibak-sozietateari diru-laguntza bat
emateko dena.

LABURPENA

ABELUR ETA LORRA KOOPERATIBEK 320.000 #-ko DIRU LAGUNTZA JASOKO DUTE, PURINAK
BANATZEKO GASTUAK FINANTZATZEKO

Abeltzaintzako ustiategiek, bereziki intentsiboenek, ustiategietan bertan zabaldu dezaketena baino simaur
eta purin gehiago sortzen dituzte, eta soberakin horiek ekonomia eta ingurumen arloko arazoak sor
ditzakete.

Arazo horri aurre egiteko, Eusko Jaurlaritzak Abelur eta Lorra kooperatibei diru-laguntza handiagoa
emango die; hain zuzen ere, 220.000 eta 100.000 # jasoko dituzte. Laguntza hori beharrezkoa dute,
abeltzaintzako ustiategietan sortutako purina ibilgailu espezializatuen bidez (zisterna-kamioiak) baserriko
lurretan bertan banatzeko. Lan horiek egiterakoan, purinak deuseztatzearen inguruko indarreko araudia
kontuan hartu behar da, ingurumen-baldintzak betetzeko.

ENPLEGU ETA GIZARTE POLITIKETAKO SAILA X. LEG.

Akordioa, azalera-eskubidean eraikita dauden babes ofizialeko hainbat etxebizitza hartzen dituen
lurzorua, zuzeneko esleipenaren prozedurari jarraituz, kostu bidez besterentzea baimentzen duena.

LABURPENA

JAURLARITZAK ETXEBIZITZA BABESTUEN LURZORUA EROSTEKO URTEKO DIRU SARREREN
MUGA KENDU DU

Juan Maria Aburto Enplegu eta Gizarte Politiketako sailburuak proposatuta, Gobernu Kontseiluak EAENn
azalera-eskubidean eraikitako higiezin sorta baten lurzoruaren gaineko kostubidezko besterentzea
baimendu du.

2010. urteaz geroztik, laugarren aldia da Jaurlaritzak aukera hori eskaintzen duena; horrela, babes
ofizialeko etxebizitzen jabeek bere etxea eraikita dagoen lurzorua erosi dezakete eta trukean etxebizitza
horiek izaera iraunkorreko etxebizitza publiko gisa sailkatuko dira.

Jaurlaritzak gaur erabaki duenak EAEko 19.091 higiezini eragiten die (etxebizitzak, etxebizitzen eranskin
atxikiak edo ez-atxikiak eta merkataritza lokalak). Horien guztien lurzorua 2013 amaiera eta 2014 hasiera
artean jarriko da salgai. Jarraitu beharreko izapideak, balorazioa eta lurzorua besterentzea gauzatzeko
epeak Enplegu eta Gizarte Politiketako hurrengo deialdian zehaztuko dira.

Aurreko eskaintzen aldean, ez da etxebizitzen titularren diru-sarreren zenbatekoa mugatuko; horrela,
familia gehiagok parte hartu ahalko dute aipatutako salmenta-eragiketan. Azken deialdian, urtean 50.000
euro baino gutxiago irabazten zituzten babes ofizialeko etxebizitzen jabeek baino ezin izan zuten parte
hartu. Muga hori da ezabatuko dena, hain zuzen ere.

Deialdian sartu ahalko dira aurreko faseetako higiezin guztiak, jabeek hainbat arrazoirengatik erosi ezin
izan zituzten horiek hain zuzen ere. Higiezin horien artean egongo dira denborarekin deskalifikatu diren
promozioak eta 2012ko bigarren seihilekotik aurrera kalifikatutakoak.

Lurzorua erostea aukera ona da babes ofizialeko etxebizitzak erosi dituzten pertsonek ez dezaten etxea
gal epea amaitzean. Izan ere, eraikitakoa eroslearen jabetzakoa den arren, eraikina kokatua dagoen
lurzorua izaera publikokoa da. Horrenbestez, 75 urte igaro eta gero, babes ofizialeko etxea
administrazioaren esku geratuko da berriz ere, azalera eskubidea iraungi delako. Gainera, jabeek
kalte-ordainik jasotzeko eskubiderik ez dute.

HEZKUNTZA, HIZKUNTZA POLITIKA ETA KULTURA SAILA X. LEG.

Agindua, Euskal Autonomia Erkidegoko Administrazioaren «Auzolandegiak» programaren 2014.
urteko ediziorako proiektuak aurkezteko deia egiten diena Euskal Autonomia Erkidegoko erakunde
publikoei eta irabazi-asmorik gabeko erakunde pribatuei.

LABURPENA
AUZOLANDEGIAK PROGRAMARAKO PROIEKTUAK AURKEZTEKO DEIALDIA

Gobernu Kontseiluak Hezkuntza, Hizkuntza Politika eta Kultura sailburuaren proposamenez, 2014ko

Auzolandegiak programarako proiektuak aurkezteko deia egiten duen Agindua onartu du. Deialdi honetara
aurkeztu daitezke, Euskal Autonomia Erkidegoko irabazi asmorik gabeko entitate publiko nahiz pribatuak,
eta Auzolandegiak programan parte hartu nahi dutenak.

Eskaerak aurkezteko epea hilabetekoa izango da, Agindua EHAAnN argitaratu eta hurrengo egunean
hasita.

Erabakia, diru-laguntza zuzena ematen dena Argantzungo Udalari 2013. urtean udalerri horretan
euskara sustatzeko.

LABURPENA
60.000 EURO ARGANTZUNGO UDALARI, EUSKARAREN SUSTAPENERAKO

Gobernu Kontseiluak Hezkuntza, Hizkuntza Politika eta Kultura sailburuaren proposamenez Argantzungo
Udalari (Trebifiu) 60.000 euroko diru-laguntza zuzena ematea onartu du, Trebifiuko enklabean euskara
sustatu, irakatsi ikertu eta zabaltzeko jarduerak finantza ditzan.

Diru-laguntza ordainketa bakarrean ordainduko da, egindako gastuak justifikatu ondoren. Argantzungo
Udalak laguntza emana izan den helburu hartarako erabili beharko du. Abenduaren 31 baino lehen, jaso
duen diruari zein erabilera eman zaion azalduko duen txostena aurkeztu beharko du, jarduera horiek
eragindako gastuen justifikazioarekin.

Agindua, zeinen bidez deialdia egiten baita Glasgow-eko Unibertsitateko ikertzaile bisitarientzako
diru-laguntza bat emateko.

LABURPENA
BASQUE VISITING FELLOW

Gobernu Kontseiluak, Hezkuntza, Hizkuntza Politika eta Kultura sailburuaren proposamenez, gaurko
bileran onartu du 2013/2014ko ikasturtean, Basque Visiting Fellow programaren barruan, Glasgoweko
Unibertsitateko Centre for Cultural Policy Research bisitatzen duten ikertzaileentzat diru-laguntza bat
deitzen duen agindua.

21.495 euroko diru-laguntza ematen den egonaldiaren iraupena bost hilabetekoa, 2013ko irailetik 2014ko
ekainera bitarteko aldian, izango da 2013/14ko ikasturtean.

Ikertzaile bisitariak bere ikerketa-lana egin ahal izango duen diziplinek kultura, komunikazioa eta
hedabideak sartzen dituzte.

366.000 euro alternantziaren bidezko prestakuntzarako.

LABURPENA

Gobernu Kontseiluak, Hezkuntza, Hizkuntza Politika eta Kultura sailburuaren proposamenez, gaurko
bileran onartu du 2013-2014ko ikasturtean Lanbide Heziketako heziketa-zikloak ematen dituzten itunpeko
ikastetxeetan eta udal titularitateko ikastetxe publikoetan alternantziako prestakuntza-proiektuak aurrera
eramateko diru-laguntzak deitzen dituen agindua.

Alternantziako prestakuntza-proiektuak, Lanbide Heziketako titulu bat lortzera bideratuak, diruz, 366.000
euroko zenbateko globalean, laguntzea du agindu honek helburu, 2013-2014ko ikasturtean aurrera
eramango den ikaskuntza-prozesu baten bidez.

Ikastetxean bertan eta lantokian egiten diote prestakuntzari aurre alternantziako prestakuntza-proiektuek
eta gaitasun profesional, pertsonal eta sozialak hobetzea dute helburu, hasierako Lanbide Heziketaren
titulu bat ikasketak eta enpresan ordaindutako lan-jarduera bat batera eginez lortzeko. Heziketa-zikloak
egiten dituzten pertsonen prestakuntzari eta pertsona horiek enpresen produkzio-sistemara sartzeari eman
nahi zaie laguntza, pertsonen ikaskuntza integralaren eredu bat garatuz.

Akordioa, Dantzan.com - Dantza sustatu eta hedatzeko elkarteari zuzeneko diru-laguntza ematen
diona, urteko jarduera finantzatzeko, 2013an.

LABURPENA
25.000 EURO DANTZAN.COM ELKARTEARENTZAT

Gobernu Kontseiluak Hezkuntza, Hizkuntza Politika eta Kultura sailburuaren proposamenez, Dantzan.con
Dantza Sustatu eta Hedatzeko Elkarteari 25.000 euroko diru-laguntza zuzena ematea onartu du, 2013
urtean elkarte horrek dantza tradizionalak irakasten, praktikatzen eta erakusten egiten duen lana

finantzatzeko, eta dantzaren ikerketa, ezagutza eta zabalkunde lanak finantzatzeko.

Diru-laguntzaren ordainketa bi zatitan egingo da: kopuruaren %75 laguntza onartu ondoren, eta gainerako
%25 berriz, laguntzaren justifikazioa aurkeztu ondoren. Justifikazio hau faktura originalak (edo kopia
konpultsatuak) aurkeztuta egingo da, burututako jardueren inguruko txostenarekin batera. Dokumentazioa
aurkezteko epea 2013ko abenduaren 31n amaituko da.

Akordioa, Musika Industriaren Elkarteari zuzeneko diru-laguntza ematen diona, urteko jarduera
finantzatzeko, 2013an.

LABURPENA
63.000 EURO MUSIKA INDUSTRIEN ELKARTEARENTZAT (MIE)

Gobernu Kontseiluak Hezkuntza, Hizkuntza Politika eta Kultura sailburuaren proposamenez, Musika
Industrien Elkarteari (MIE) 63.000 euroko diru-laguntza zuzena ematea onartu du, 2013 urteko edukien
inguruko, komunikazio arloko eta bazkideak bilatzeko jarduerak finantzatu ditzan.

Diru-laguntzaren ordainketa bi zatitan egingo da: kopuruaren %75 laguntza onartu ondoren, eta gainerako
%25 berriz, laguntzaren justifikazioa aurkeztu ondoren. Justifikazio hau faktura originalak (edo kopia
konpultsatuak) aurkeztuta egingo da, burututako jardueren inguruko txostenarekin batera. Dokumentazioa
aurkezteko epea 2013ko abenduaren 31n amaituko da.

Akordioa, Euskadiko Musikari Elkartuak elkarteari zuzeneko diru-laguntza ematen diona, urteko
jarduera finantzatzeko, 2013an.

LABURPENA
40.000 EURO EUSKADIKO MUSIKARI ELKARTUENTZAT

Gobernu Kontseiluak Hezkuntza, Hizkuntza Politika eta Kultura sailburuaren proposamenez, Euskadiko
Musikari Elkartuak-Musicos Asociados de Euskadi elkarteari 40.000 euroko diru-laguntza zuzena ematea
onartu du, 2013 urteko edukien inguruko, komunikazio arloko eta bazkideak bilatzeko jarduerak finantzatu
ditzan.

Diru-laguntzaren ordainketa bi zatitan egingo da: kopuruaren %75 laguntza onartu ondoren, eta gainerako
%25 berriz, laguntzaren justifikazioa aurkeztu ondoren. Justifikazio hau faktura originalak (edo kopia
konpultsatuak) aurkeztuta egingo da, burututako jardueren inguruko txostenarekin batera. Dokumentazioa
aurkezteko epea 2013ko abenduaren 31n amaituko da.

OSASUN SAILA X. LEG.

Euskadiko Osasun Sistemako pertsonalak agindutako mediku-tratamenduetara atxikitzeko
bideratutako laguntzak arautzeko Dekretua.

LABURPENA

GAIXOTASUN- ETA BEHAR-EGOERA OBJEKTIBOAN DIREN HERRITAR-TALDEREN TRATAMENTU
MEDIKOAK BERMATZEA XEDE DUTEN LAGUNTZAK ONARTU DITU GOBERNU BATZORDEAK

Herritarrek, anbulategietan, lurralde ordezkaritzetan edo Zuzenean arreta zerbitzuaren bidez eskatu
beharko dituzte laguntzok

Behar handienak dituzten pertsonen arreta bermatu eta osasunaren arloan aldeak saihestea xede duten
laguntza ekonomikoak onartu ditu gaur Eusko Jaurlaritzaren Gobernu Batzordeak, Jon Darpon Osasun
sailburuak proposaturik. Laguntzok Ifiigo Urkullu Lehendakariak berak iragarri zituen Politika Orokorrari
buruzko osoko bilkuran bertan.

Helburua honoko hau da: gaixotasun- eta behar-egoera objektiboan daudenez gero, behar dituzten
sendagaiak beste modu batera ordaintzerik izango ez luketen zenbait herritar-talderen tratamentu
medikoak bermatzea. Horretarako, medikuak agindutako tratamendu baten jarraipenaren ondorioz
(aurtengo uztailaren laz geroztik) ordaindutako kopuruak itzuliko zaizkie herritarroi; tratamendu
farmakologikoak, produktu dietetikoak, gailuak eta osagarriak barne.

Laburbilduz, Euskadin ekitate-printzipioari eustea da jomuga. Hori dela-eta, Osasun Publikoko
Zuzendaritza arduratuko da laguntza ekonomiko hauek erregulatuko dituen dekretua sortzeaz. Laguntzen
zuzkidura handitu ahal izango da, eta herritarrek anbulategietan, lurralde ordezkaritzetan edo Zuzenean
arreta zerbitzuaren bidez eskatu ahalko dituzte. Osasun Sailaren estimazioen arabera, milioi erdi lagun
izan ahalko dira diru-laguntza hauen hartzaileak.

Laguntzon onuradunak, berriz, honoko hauek izan litezke:

. Gizarte Segurantzan pentsiodun gisa aseguratuta daudenak, urtean 18.000
eurotik beherako diru-sarrerak dituztenak eta Euskadiko Osasun Sistema
bermatzaile gisa duten banako osasun txartelaren titularrak.

. Aurreko atalean aipatutako aseguratuen onuradunak, Euskadiko Osasun Sistema

bermatzaile gisa duten banako osasun txartelaren titularrak badira.

. Langabezia-egoera legalean dauden eta langabezia-prestaziorik eta diru sarrerak
bermatzeko errentarik jasotzen ez duten pertsonak, Euskadiko Osasun Sistema
bermatzaile gisa duten banako osasun txartelaren titularrak badira.

. Aurreko atalean aipatutako aseguratuen onuradunak, Euskadiko Osasun Sistema
bermatzaile gisa duten banako osasun txartelaren titularrak badira.

. Osasun Sistema Nazionaleko aseguratu edo onuradun ez izan arren, ekainaren
26ko 114/2012 Dekretuaren, Euskal Autonomia Erkidegoaren eremuan Osasun
Sistema Nazionalaren osasun-prestazioak emateko araubideari buruzkoaren,
aplikazio-arloan sartzen badira eta baliabiderik ez badituzte.

Osasunaren Munduko Erakundearen (OME) gomendioetan oinarritzen dira diru-laguntza hauek. 1zan ere,
gobernuak osasun-ekitatearen aldeko ekimenak bultzatzera eta osasunaren arloko aldeak
desagerraraztera animatzen ditu. Helburu horiek lehen mailakoak dira indarrean dagoen osasun planean,
eta Osasun Saila prestatzen ari den 2013-2020 aldirako Osasun Plan berriaren bidez sendotuko dituzte.

INGURUMEN ETA LURRALDE POLITIKA SAILA X. LEG.

Gobernu Kontseiluak Ibaiak eta Errekak Antolatzeko Lurraldearen Arloko Plana onartu du.

Dekretua, EAEKo ibaiak eta errekak (Kantauriko eta Mediterraneoko isurialdekoak) antolatzeko
lurraldearen arloko Planaren aldaketa behin betiko onartzen duena.

Dekretua, Ingurumen eta Lurralde Politikako Saileko Estatistika Organo Berezia sortzen duena eta bere
antolamendu eta funtzionamendua ezartzen dituena.

Dekretua, zeinaren bidez urgentziako deklaratzen baita Arabako Foru Aldundiak, nahitaez desjabetzeko,
honako eskubide eta ondasunak okupatzea: Lezako ospitaleko isurkinak Lezako saneamendu sarera
(Leza-Navaridas intertzeptagailua) isurtzeko proiektua burutzeko beharrezko ondasun eta eskubideak.

Dekretua, zeinaren bidez urgentziako deklaratzen baita Gipuzkoako Foru Aldundiak, nahitaez
desjabetzeko, honako eskubide eta ondasunak okupatzea: Karabel-portu bizikleta eta oinezkoentzako
bidea (3. ibilbidea: Donostia-Beasain, 03 005F zatia) egiteko proiektua (4-BI-42/2012) burutzeko
beharrezko ondasun eta eskubideak.

LABURPENA

GOBERNU KONTSEILUAK IBAIAK ETA ERREKAK ANTOLATZEKO LURRALDEAREN ARLOKO PLANA
ONARTU DU

Oniritzia eman zaio Karabel-Portuko bizikleta-oinezkoen ibilbiderako lursailak desjabetzeari

Gobernu Kontseiluak, gaur goizean, Ingurumen eta Lurralde Politika Sailaren dekretu bat onartu du
Kantauri eta Mediterraneo isurialdeei dagokien EAEko Ibaiak eta Errekak Antolatzeko Lurraldearen Arloko
Plana behin betiko aldatzen duena.

Era berean, oniritzia eman zaio Ingurumen eta Lurralde Politika Sailaren estatistika-organo berezia
sortzeari eta berorren antolakuntza eta funtzionamendua ezarri dira.

Ingurumen eta Lurralde Politikarekin zerikusia duten beste dekretu batzuk hauek izan dira: Karabel-Portu
bizikleta-oinezkoen bidea eraikitzeko proiektuaren eraginpeko ondasun eta eskubideak nahitaez
desjabetzeari buruzkoa (3. Ibilbidea: Donostia-Beasain. Tartea: 03005F) (kodea 4-Bl-42/2012), eta
Arabako Foru Aldundiari Lezako Ospitaleko isurpenak Lezako saneamendu-sarera (Leza-Navaridaseko
hodi biltzailera, Arabako Errioxan) bideratzeko proiektuaren eraginpeko ondasun eta eskubideak nahitaez
desjabetzeko eskumenak ematen dizkiona.

